Xog Ku saabsan Barnaamijka Dib-udejinta Maraykanka
· Dowladda Maraykanku waxay ku dhawaaqday joojinta barnaamijka oggolaanshaha qaxootiga ee Maraykanka oo loo yaqaan (USRAP). Hakintu waxay saamayn doontaa socdaalka qaxootiga (kuwa hore loo ansixiyay) iyo habaynta kiis [kuwa sugaya waraysigooda Dhalashada Maraykanka iyo Adeegyada Socdaalka (USCIS) ama go'aankooda USCIS].
· UNHCR waxay ka sugaysaa hagitaan dheeraad ah dowladda Maraykanka, oo ku saabsan saamaynta uu amarkaan cusub ku yeelanayo qaxootiga hadda ku guda jira barnaamijka dib-udejinta Maraykanka. Wixii macluumaad dheeraad ah waa lagula soo wadaagi doonaa markay UNHCR hesho.
· UNHCR waxay kula talinaysaa dhammaan qaxootiga ay kiisaskooda UNHCR u gudbisay barnaamijka dib-udejinta Maraykanka (USRAP) in aanay samayn wax isbddel ah oo weyn oo ku saabsan noloshooda oo la xiriira dib-udejin la filayo owgeed. Tusaale ahaan, haka tegin ama ha joojin waxbarashada, hana iibin alaabtaada, adoo isu diyaarinaya dib-udejin.
· Fadlan samee/qaad wax kasta ama tallaabo kasta oo suurtagal ah si aad u hubiso inaad sii wadato dib u cusboonaysiinta iyo qaadashada dukumintigaaga qaxootiga, la socodka hababka magangalyada, helitaanka iyo qaadashada dukumintiyada loo baahan yahay wadanka aad magangalyada ku joogtid.
· Fadlan ka digtoonow/taxaddar khiyaanada iyo/ama farriimaha ama ballanqaadyada beenta ah. Dadka wax khiyaama ayaa laga yaabaa inay raadiyaan ama ka faaideystaan xaaladdan oo ay isku dayaan inay idinka faaidaystaan adiga ama xubnaha bulshadaada iyagoo bixinaya ballanqaadyo been ah oo ku salaysan dedejinta dib-udejintiina oo ay ku qaadanayaan lacag, khidmado, ama faaidooyin kale. Mar walba maskaxda/maanka ku hay:
· Joojinta barnaamijka dib-udejintu (USRAP) waxay khusaysaa dhammaan qaxootiga loo soo gudbiyey dib-udejinta Maraykanka, dhammaan marxaladaha barnaamijka, marka ha rumaysan qof kasta oo kuu sheega inay kaa caawin karaan inaad si degdeg ah dalkaan uga baxdo, ama ay dedejinayan kiiskaaga. Taasi run maahan. Had iyo jeer/goor ka hubso UNHCR  macluumaadka ka hor inta aadan qaadin wax tallaabo ah.
· Haddii uu kiiskaaga dib-udejinta soo gudbiyey qof kafaale-qaade ah, fadlan la soco in kafaala-qaadayaashu aysan awoodin inay ku caawiyaan inaad si dhakhso leh uga baxdo dalkan ama ay dedejiyaan kiiskaaga.
· Ha aaminin farriimaha la xiriira xaaladda kiiskaaga dib-udejinta ama safarkaaga illaa ay si rasmi ah kuugu soo sheegaan dowladda Maraykanka, ama shaqaalaha UNHCR, Ururka Caalamiga ah ee Socdaalka (IOM) ama Xarunta Taageerada Dib-udejinta (RSC). Haddii uu yimaado wax shaki ah, fadlan lasoo xiriir xafiiska UNHCR ee deegaankaaga.
· Ku xirnow oo ilaali xiriirka UNHCR, si aad u hesho wararkii iyo xogtii ugu danbaysay markay diyaar noqoto.
· Ogsoonow dhammaan adeegyada UNHCR waa bilaash, oo ay ku jiraan adeegyada dib-udejintu.
· Wixii xog dheeri ah oo ku saabsan joojinta/hakinta Barnaamijka Dib-udejinta Maraykanka (USRAP)  (iyo xogta kiiskaaga) waxaa lagula soo wadaagi doonaa marka ay diyaar noqdaan. Hadda looma baahna inaad wax tallaabo ah qaadid.
· UNHCR waxay ku dhiiragalinaysaa dhammaan qaxootiga ay saamaysay joojinta barnaamijka dib-udejintu inay xiriir dhow la yeeshaan xafiiska UNHCR ee deegaankaga wixii ku saabsan ilaalin degdeg ah iyo baahiyo gargaar iyo sidoo kale inay ixtiraamaan una hogaansamaan sharciyada waddanka ay martida u yihiin.
· Haddii aad qabtid wax su’aalo ah oo la xiriira habka dib-udejintaada ama ay jiraan baahiyo ilaalo degdeg ah, fadlan kala soo xiriir UNHCR: 

Xafiiska Beijing (haddii aad joogtid dhulweynaha Shiinaha):
Telephone: 📞 010-65326806 (Monday to Friday from 9 am – 12 pm and from 2 pm – 6 pm)
Email-ka cabashooyinka, su’aalaha iyo warcelinta guud: 📧 chibeprt@unhcr.org

Xafiiska Hong Kong (haddii aad joogtid Hong Kong):
Telephone: 📞 (+852) 2780 9271
Email-ka su’aalaha, cabashooyinka iyo warcelinta guud: 📧 chihopro@unhcr.org

